
Ein Cenhadaeth

Mae Canolfan Polisi Cyhoeddus Cymru yn helpu gwella'r broses o lunio polisiau a gwasanaethau
cyhoeddus trwy gefnogi gweinidogion ac arweinwyr gwasanaethau cyhoeddus i gael mynediad at
dystiolaeth annibynnol drylwyr am yr hyn sy'n gweithio, a’i rhoi ar waith. Mae’n gweithio mewn
partneriaeth ag ymchwilwyr ac arbenigwyr polisi blaenllaw i gyfuno a defnyddio tystiolaeth sy’n bodoli
eisoes a nodi bylchau lle mae angen cynhyrchu gwybodaeth newydd.

Mae'r ganolfan yn annibynnol ar y llywodraeth ond yn gweithio’'n agos gyda llunwyr polisiau ac
ymarferwyr i ddatblygu syniadau newydd ynghylch sut i fynd i'r afael & heriau strategol ym meysydd
iechyd a gofal cymdeithasol, addysg, tai, yr economi a chyfrifoldebau datganoledig eraill. Mae’n
gwneud y canlynol:

e Cefnogi Gweinidogion Llywodraeth Cymru i nodi tystiolaeth awdurdodol ac arbenigedd
annibynnol sy’n gallu helpu i lywio a gwella polisiau, cael mynediad atynt a’u defnyddio

o Gweithio gyda gwasanaethau cyhoeddus i gyrchu, cynhyrchu, gwerthuso a defnyddio
tystiolaeth ynghylch yr hyn sy'n gweithio wrth fynd i'r afael &'r prif heriau economaidd a
chymdeithasol

e Tynnu ar ei gwaith gyda Gweinidogion a gwasanaethau cyhoeddus i hyrwyddo dealltwriaeth o
sut gall tystiolaeth lywio a gwella'r broses o lunio polisi a gwasanaethau cyhoeddus a
chyfrannu at ddamcaniaethau ynghylch llunio a gweithredu polisi

Trwy secondiadau, lleoliadau PhD a’i rhaglen Prentisiaethau Ymchwil, mae'r ganolfan hefyd yn helpu i
feithrin gallu ymysg ymchwilwyr i gymryd rhan mewn ymchwil sy’n berthnasol i bolisi ac sy'n cael
effaith.

Crynodeb

Dylid darllen yr adroddiad hwn ar y
cyd &'n hadolygiad o dystiolaeth
ynghylch sut mae buddsoddiadau

mewn seilwaith ym meysydd
polisi allweddol yn dylanwadu ar
lesiant hirdymor.

Mae tystiolaeth gan nifer o gyrff
ymchwil yn dangos bod seilwaith
ffisegol yn chwarae rhan allweddol
wrth bennu llesiant hirdymor.

Mae llesiant yn gysyniad eang, sydd
wedi'i ddiffinio mewn sawl ffordd.
Felly, gall buddsoddiadau seilwaith
wella rhai agweddau ar lesiant ond
gael effeithiau negyddol ar eraill.

Mae effeithiau buddsoddiadau
seilwaith ar lesiant yn aml yn
benodol iawn i'r cyd-destun. Efallai
nad yw'r hyn sy'n gweithio mewn un
lle, neu un rhan o'r boblogaeth yn
iawn ar gyfer ardaloedd neu grwpiau
eraill.

Mae systemau seilwaith yn rhyng-
gysylltiedig ac yn rhyng-ddibynnol.
Felly, mae angen dulliau integredig,
cyfannol arnom o gynllunio seilwaith
sy'n ystyried y synergeddau rhwng
prosiectau a'u heffeithiau
economaidd, cymdeithasol ac
amgylcheddol cronnol.

Mae gan seilwaith ffisegol oes hir.
Felly mae'n bwysig seilio
penderfyniadau buddsoddi ar

anghenion tebygol yn y dyfodol.
Mae mabwysiadu dulliau ailadroddol
sy'n galluogi bod asesu anghenion
yn cael eu diweddaru mewn amser
real yn gymorth i wrthsefyll
newidiadau yn y dyfodol, yn yr un
modd ag y mae cynlluniau hyblyg
sy'n galluogi addasu wrth ymateb i
ddatblygiadau annisgwyl.

Mae’r modd y mae seilwaith yn cael
ei weithredu yn hanfodol i'w effaith.
Mae'n bwysig cyfuno seilwaith a
mentrau eraill (er enghraifft
buddsoddiadau mewn cyfalaf dynol),
a mabwysiadu prosesau tryloyw,
cynhwysol, cyfranogol sy'n cynnwys
cymunedau lleol mewn
penderfyniadau buddsoddi.

Mae'n anochel bod angen i'r rheini
sy'n gwneud penderfyniadau
gyfaddawdu, sy'n golygu
blaenoriaethu rhai mathau o lesiant
dros eraill. Un dull o weithredu yw
buddsoddi mewn seilwaith y
gwyddys ei fod yn cael effeithiau
cadarnhaol ar draws sawl agwedd
wahanol ar lesiant — megis atebion
ar sail natur (er enghraifft, seilwaith
gwyrdd a glas ar gyfer amddiffyn
rhag llifogydd); 6l-osod inswleiddio
mewn cartrefi ac adeiladau eraill;
seilwaith teithio llesol; gosod
rhwydweithiau band eang; a
gwelliannau i wasanaethau bysiau.

Cyflwyniad

Mae'r adroddiad sylwadau hwn yn cyd-fynd ag adolygiad cyflym o dystiolaeth am
sut mae seilwaith ffisegol yn dylanwadu ar lesiant hirdymor, a gomisiynwyd gan
Lywodraeth Cymru i helpu i lywio ei dull o gynllunio a buddsoddi mewn seilwaith.

Mae'r adolygiad yn crynhoi tystiolaeth o ystod eang o draddodiadau a disgyblaethau
ymchwil sy'n dangos sut mae seilwaith ffisegol yn dylanwadu'n sylweddol ar lesiant
hirdymor. Mae'n amlwg o'r dystiolaeth y gall effeithiau fod yn gadarnhaol ac yn
negyddol, yn dibynnu, yn rhannol, ar ba un o'r agweddau gwahanol ar lesiant sy'n
cael ei hystyried.

Mae ein hadolygiad yn rhoi crynodeb o dystiolaeth am rai o'r ffyrdd posibl y mae
buddsoddi mewn seilwaith yn dylanwadu ar lesiant hirdymor, yn hytrach na galluogi
cymariaethau manwl rhwng gwahanol fathau o seilwaith, neu gynnig argymhellion
am ba fath o seilwaith y dylid buddsoddi ynddo i gael yr effaith fwyaf.

Mae'r adroddiad sylwadau yn ategu'r dystiolaeth yn yr adolygiad drwy ddarparu cyd-
destun a manylion ychwanegol, gan gynnig arweiniad pellach ynghylch sut y dylid
dehongli canfyddiadau er mwyn llywio penderfyniadau am seilwaith.

Mae adrannau eraill yr adroddiad yn nodi'r canlynol:

e Pam mae buddsoddi mewn seilwaith yn bwysig i lesiant hirdymor

e Sut mae'r berthynas rhwng seilwaith a llesiant wedi'i ddeall mewn gwahanol
gyd-destunau polisi ac ymchwil

e Goblygiadau gwahanol ddulliau o ddiffinio a mesur llesiant

e Cyfaddawdau ynghlwm wrth ddulliau sy’n ystyried llesiant wrth wneud
penderfyniadau ar seilwaith

e Sutiddehongli'r dystiolaeth am seilwaith a llesiant

e Goblygiadau ar gyfer cynllunio seilwaith a gwneud penderfyniadau er mwyn
gwneud y gorau o effeithiau ar lesiant hirdymor wrth fuddsoddi mewn seilwaith

Pam mae seilwaith yn bwysig i lesiant
hirdymor

Nid yw'n syndod bod seilwaith ffisegol yn cael cryn ddylanwad ar lesiant hirdymor. Ar
un lefel, mae'r rhyngweithio rhwng seilwaith a llesiant yn gymharol uniongyrchol a
sylfaenol (Thacker ac eraill, 2019a). Mae seilwaith ffisegol yn darparu gwasanaethau
sy'n hanfodol i ffyniant economaidd yn ogystal & llesiant cymdeithasol ehangach, yn
enwedig y gwasanaethau a'r systemau hynny sy'n galluogi cyfathrebu byd-eang a
symud adnoddau allweddol, megis ynni, trafnidiaeth, dwr, gwastraff, a thechnoleg
gwybodaeth a chyfathrebu (TGCh) (Hickford ac eraill, 2016).

Mae'n bwysig i lesiant pobl a chymunedau eu bod yn gallu cael y gwasanaethau a'r
canlyniadau y mae seilwaith ffisegol yn eu darparu: cyflenwi ynni a dwr i gartrefi a
busnesau; rheoli gwastraff a dwr gwastraff yn effeithiol; diogelu rhag peryglon
naturiol; y gallu i gysylltu y mae systemau TGCh a thrafnidiaeth yn eu cyflawni drwy
gysylltu pobl & gwasanaethau, a lleoedd, ac a'i gilydd; a'r sefydliadau a'r
gwasanaethau a ddarperir gan ysgolion, lleoliadau cymunedol, ysbytai ac adeiladau'r
llywodraeth. Mae unigolion a chymunedau yn dibynnu ar systemau seilwaith
effeithiol sy'n gweithredu'n dda ar gyfer ystod eang o ganlyniadau llesiant (Thacker
ac eraill, 2021). Ar y llaw arall, gall seilwaith sydd wedi'i gynllunio a'i ddarparu yn
wael gael effeithiau trychinebus ar bobl a'r amgylchedd, gan gyflymu dirywiad
amgylcheddol ac allyriadau carbon, a gwaethygu gwendidau economaidd-
gymdeithasol (UNEP, 2021).

Yn ogystal & hyn, mae seilwaith yn hanfodol nid yn unig i lesiant uniongyrchol, ond
hefyd i lesiant cenedlaethau'r dyfodol. Mae natur hirdymor buddsoddiadau seilwaith
cyhoeddus, fel ynni, trafnidiaeth a thai, yn golygu y bydd eu rol yn cyflawni
canlyniadau llesiant yn cael effaith dros genedlaethau yn hytrach na chyfnodau
etholiadol. Canlyniad hwn ar gyfer cynllunio seilwaith yw:

‘...bydd buddsoddiadau a wneir yn y cylch etholiadol heddiw yn
penderfynu ar allyriadau, ansawdd aer, iechyd, effeithionrwydd
adnoddau a gwydnwch yn wyneb risgiau yn sgil yr hinsawdd a
thrawsnewid am ddegawdauvu i ddod’. (Agarwala a Msulwa, 2021)

Mae hirhoedledd seilwaith ffisegol ar raddfa fawr yn creu cyfleoedd, a risgiau hefyd, i
hybu llesiant hirdymor; mae hir oes asedau seilwaith a'u hol troed amgylcheddol
hirach fyth yn golygu bod effeithiau cadarnhaol a negyddol yn cael eu cloi i mewn.
Mae hyn yn fater o frys arbennig ar gyfer lliniaru newid yn yr hinsawdd. Ar hyn o bryd
mae adeiladu a gweithredu seilwaith llwyd (gan gynnwys adeiladau, cludiant a

chynhyrchu pwer) yn cyfrif am oddeutu 70% o allyriadau nwyon ty gwydr byd-eang
(Saha, 2018). Mae maint y buddsoddiad a ddisgwylir yn y degawdau nesaf i ateb y
galw cynyddol am wasanaethau seilwaith, ynghyd a'r cyfle cyfyng sydd ar 6l cyn i
fuddsoddiadau anghynaladwy achosi niwed i'r blaned na ellir ei droi'n 6l, yn golygu y
bydd canlyniadau'r penderfyniadau ar seilwaith a wneir yn awr yn diffinio ein dyfodol
cyfunol (UNEP, 2021).

Deall y berthynas rhwng seilwaith a
llesiant hirdymor

Er gwaethaf rél ddiffiniol seilwaith wrth ddylanwadu ar lesiant hirdymor, mae
penderfyniadau buddsoddi yn aml wedi methu & mynd i'r afael yn llawn a'r effeithiau
ar lesiant, neu weithiau hyd yn oed wedi methu &’u hystyried. Yn hanesyddol, maent
wedi canolbwyntio ar bersbectif economaidd culach, yn breintio dulliau dadansoddi
cost a budd sy'n ceisio rhoi gwerth ariannol i fewnbynnau ac allbynnau, ond sy'n
annhebygol o gynrychioli ystod gywir y canlyniadau a gaiff eu gwerthfawrogi, neu eu
dymuno, gan ddefnyddwyr seilwaith (Adshead ac eraill, 2019).

Mae astudiaethau o wneud penderfyniadau seilwaith yn dangos mai cyfyng yw'r
ymarfer o fesur ac asesu'r goblygiadau llesiant, er gwaethaf ymdrechion cynyddol o
fewn cylchoedd ymchwil a pholisi i ddeall y rhyngweithio rhwng seilwaith a llesiant
(Lucas ac eraill, 2021). A phan fo effeithiau ar lesiant yn cael eu hystyried, yn
gyffredinol maent yn llai pwysig nag effeithiau economaidd yn y broses arfarnu
(Mottee ac eraill, 2020).

Yn hyn o beth, mae'r broses o wneud penderfyniadau seilwaith wedi methu ag
ymdopi a&'r cynnydd dramatig mewn diddordeb mewn llesiant fel nod polisi (Wallace,
2019). Yng Nghymru ac mewn mannau eraill, mae ‘dull llesiant’ llunio polisiau wedi
ceisio edrych ‘y tu hwnt i gynnyrch domestig gros’, a gosod llesiant cyfunol fel un o
amcanion craidd polisi cyhoeddus. Mae hyn yn rhoi mwy o ffocws ar fesurau a all
ddal agweddau ehangach ar amodau byw pobl, ac ansawdd eu bywydau (Exton a
Shinwell, 2018).

Gan fod y cysyniad o lesiant fel nod canolog polisi cyhoeddus wedi ennill ei dir yn
rhyngwladol, gwelwyd rhagor o ddiddordeb mewn ystyried llesiant wrth flaenoriaethu,
a gwerthuso, ymyriadau ar draws ystod o feysydd polisi. Adlewyrchir hyn yn'y
llenyddiaeth academaidd gynyddol ar y cysylltiadau rhwng ymyriadau polisi a llesiant,
gan gynnwys y rhyngweithio rhwng buddsoddi mewn seilwaith a llesiant yn benodol.
Fodd bynnag, nid yw deall y berthynas rhwng seilwaith a llesiant yn syml, yn rhannol

Seilwaith a llesiant hirdymor - sylwadau 7



oherwydd bod ‘llesiant’ ei hun yn derm cymhleth sy'n cael ei ddiffinio a’i fesur mewn
gwahanol ffyrdd mewn amrywiol fathau o gyd-destunau ymchwil, polisi ac ymarfer.

Dulliau o ddiffinio llesiant

Un dull sy'n ennill ei le mewn cylchoedd polisi yw defnyddio data llesiant goddrychol i
fesur effeithiau llesiant ymyriadau polisi. Mae gan hyn y fantais o ganiatau cymharu
maint effaith, drwy ganolbwyntio ar un uned fesur, megis boddhad ar fywyd, dull a
gefnogir hefyd gan argaeledd cynyddol data arolwg o ansawdd uchel, a dulliau
newydd a ddatblygir ar gyfer defnyddio tystiolaeth oddrychol ar lesiant wrth arfarnu
polisi (gweler e.e. Trysorlys EM, Llywodraeth y DU, 2021). Fodd bynnag, cymharol
brin oedd yr astudiaethau a ganfuwyd yn ein chwiliadau o'r llenyddiaeth a oedd yn
defnyddio data am lesiant goddrychol i ddeall effeithiau ymyriadau seilwaith ar lesiant
yn benodol, er bod llenyddiaeth fwy sylweddol ar ddylanwadau amgylcheddol, sy'n
ymylol i seilwaith, fel llygredd aer (e.e. Li a Managi, 2021).

Mae'r astudiaethau cymharol brin hyn sydd yn bodoli yn awgrymu bod y dystiolaeth
yn bennaf yn gydberthynol yn hytrach nag yn achosol. Mae hyn yn rhannol oherwydd
anaml mae ymyriadau seilwaith yn cyd-fynd &'r amodau arbrofol angenrheidiol ar
gyfer pennu achos ac effaith (Thacker ac eraill, 2019), er y nodwyd sut mae diffyg
dealltwriaeth o'r modd y mae llesiant goddrychol yn rhyngweithio &'i gyd-newidynnau
yn cyfyngu ar ddulliau llesiant goddrychol yn ehangach (Fabian ac eraill, 2021).
Cyfyngiad arall ar astudiaethau sy'n defnyddio data llesiant i ddeall effeithiau
ymyriadau seilwaith yw bod maint yr effaith yn tueddu i fod yn gymharol fach. Fodd
bynnag, yn achos ymyriadau seilwaith, mae effeithiau cymharol fach hefyd yn tueddu
i fod yn gronnus, oherwydd bod prosiectau seilwaith fel arfer yn weithiau cyhoeddus
sy'n effeithio ar nifer fawr o bobl dros gyfnodau hir (Fritjers a Krekel, 2021).

Gallai ffocws ar lesiant goddrychol hefyd fod & pherthnasedd cyfyngedig i
gynulleidfaoedd polisi sy'n ffafrio cysyniad aml-ddimensiwn llesiant, fel sy'n wir yng
Nghymru, lle mai'r fframwaith llywodraethu yw Deddf Llesiant Cenedlaethau'r Dyfodol
(Cymru) 2015, sy'n gosod llesiant cyfunol, hirdymor fel nod canolog llunio polisiau
yng Nghymru, gan benderfynu hyn yn nhermau cymdeithasol, economaidd,
amgylcheddol a diwylliannol mewn amserlen genedliadol hirdymor. Hynny yw, efallai
na fydd data llesiant goddrychol yn llawn fynegi effeithiau aml-ddimensiwn ar lesiant
hirdymor a gaiff eu blaenoriaethu yng nghyd-destun polisi yng Nghymru.

Mae defnyddio diffiniad aml-ddimensiwn o lesiant &'r fantais o gyflwyno sylfaen
dystiolaeth llawer mwy sylweddol o ddylanwad seilwaith ar lesiant. Er enghraifft, mae
‘Cymru iachach’, un o saith ‘nod llesiant’ hirdymor y Ddeddf, yn nodi bod y nifer fawr

iawn o astudiaethau sy’n canolbwyntio ar effeithiau ymyriadau trafnidiaeth ar iechyd
yn berthnasol i'r rhai sy’n gwneud penderfyniadau; mae ‘Cymru fwy cyfartal’ yn
cyfeirio at arwyddocad llenyddiaeth yr un mor sylweddol am gyfiawnder ynni.

Anfantais y dull hwn yw ei bod yn ei gwneud yn anodd iawn, os nad yn amhosibl,
gwneud cymariaethau ar draws astudiaethau, dod i gasgliadau ynghylch maint effaith
gymharol penderfyniadau polisi, neu gyfuno’r dystiolaeth sy’n debygol o fod wedi cael
ei chynhyrchu yn defnyddio amrywiaeth eang o fodelau a methodolegau, mathau o
ddata, a ffynonellau data, yn 0l ystod eang o ragdybiaethau damcaniaethol a
methodolegol (Thacker ac eraill, 2019). Hyd yn oed lle mae mesur safonol ar gyfer
dulliau aml-ddimensiwn tuag at lesiant, mae nodi a mapio'r berthynas rhwng y rhain
yn hynod heriol (Exton a Shinwell, 2018). O ran gwerthuso polisi, mae dull aml-
ddimensiwn tuag at lesiant yn amlygu’r her y gall effeithiau unrhyw bolisi penodol ar
lesiant felly fod ar sawl ffurf, ac mae'n anodd amcangyfrif rhai ohonynt yn fanwl gywir
(Geurs ac eraill, 2009).

Llywio cyfaddawdau llesiant

Mae mabwysiadu dull aml-ddimensiwn tuag at lesiant hefyd yn amlygu’r broblem
(gwleidyddol yn y bén) o sut i benderfynu pa fathau o effaith ar lesiant y dylid eu
blaenoriaethu wrth wneud penderfyniadau polisi. Gall canfyddiadau pwysigrwydd
cymharol gwahanol fathau o effaith ar lesiant amrywio'n fawr, rhywbeth sy'n gallu bod
yn anodd pan fo effeithiau'n gwrthdaro (h.y. pan geir effeithiau cadarnhaol a
negyddol ar lesiant ar draws gwahanol agweddau ar ymyriad polisi penodol). Er
enghraifft, gallai safonau allyriadau isel neu godi tal am beidio & bodloni safonau
allyriadau isel effeithio’'n anghymesur ar aelwydydd tlotach & cherbydau llai effeithlon;
ar yr un pryd, gall gostyngiadau cysylltiedig mewn llygredd aer fod & manteision
iechyd i blant mewn ardaloedd trefol dwys eu poblogaeth.

Mae hyn yn golygu y gallai’r rhai sy'n penderfynu ar bolisi, yn ymarferol, orfod Illywio
cyfaddawdau rhwng eu hamcanion llesiant gwahanol. Dylid nodi yng nghyd-destun
Cymru bod canllawiau gan Gomisiynydd Cenedlaethau'r Dyfodol yn cynghori llunwyr
polisiau i ganolbwyntio eu hymdrechion ar nodi ‘penderfyniadau a fyddai'n cael
canlyniadau cadarnhaol ar draws holl ddimensiynau llesiant, gan dderbyn y gallai'r
buddion fod yn wahanol iawn ac yn fach (i rai dimensiynau) tra byddai eraill yn
sylweddol’ — yn y bén, yn gwrthod unrhyw opsiynau sy'n golygu buddion i un
dimensiwn ar draul un arall (Comisiynydd Cenedlaethau'r Dyfodol yn Fritjers a
Krekel, 2021). Byddai angen i hyn hefyd ddwyn i gyfrif y ffyrdd y gall effeithiau ar
lesiant gael eu dosbarthu'n wahanol ar draws y boblogaeth (ac unwaith eto, gall
buddion i un gnivp ddod ar draul un arall). Ateb arall yw gallai dylunio polisi yn ofalus i
ystyried sut mae effeithiau'n cael eu dosbarthu gael y gallu i gyflawni canlyniadau
cadarnhaol i bawb, trwy iawndaliadau, trwy ddigolledi, ail-sgilio a mesurau eraill.

Mae cyfyng-gyngor cyfaddawdu arall yn arbennig o arwyddocaol i'r gwaith o lunio
polisiau yng Nghymru, ac mae’n berthnasol i ddulliau aml-ddimensiwn a goddrychol
tuag at lesiant. Daw hyn yn amlwg pan fo effeithiau’n gwrthdaro yn y hirdymor, h.y.
pan fo ymyriad yn dod & buddion ar unwaith neu fuddion tymor byr i lesiant ond daw
ag effeithiau negyddol hirdymor. Mae cyfaddawdau o'r fath yn arbennig o fawr o ran
effeithiau asedau seilwaith hirhoedlog ar yr hinsawdd, er enghraifft, lle gallai ymyriad
seilwaith gyda buddion ar gyfer swyddi a ffyniant (ac felly ar gyfer llesiant goddrychol)
yn y tymor byr fod yn anghydnaws a'r angen am doriadau dwfn mewn allyriadau
nwyon ty gwydr er mwyn sicrhau dyfodol byd-eang hyfyw (gweler e.e. Schwanen,
2021).

Mae astudiaeth ddiweddar yn rhoi rhywfaint o oleuni empirig ar y cyfyng-gyngor
cyfaddawdu hwn trwy gymharu data ar gynnydd gwledydd tuag at gyflawni nodau
datblygu cynaliadwy (SDGs) y Cenhedloedd Unedig & data llesiant goddrychol
rhyngwladol, gan ddod o hyd i gydberthynas gadarnhaol rhwng y rhan fwyaf o nodau
datblygu cynaliadwy a llesiant, ar wahan i SDG12 (defnyddio a chynhyrchu'n gyfrifol),
ac SDG13 (gweithredu ar y newid yn yr hinsawdd) sydd & chydberthynas negyddol &
llesiant (De Neve a Sachs, 2020). Mae hyn yn amlygu sut mae gwledydd sy'n
perfformio'n well o ran SDG12 ac SDG13 yn tueddu i fod & llesiant goddrychol is.

Yn achos SDG13 (gweithredu ar y newid yn yr hinsawdd), mae'r gydberthynas
negyddol hon yn ddibwys wrth ystyried lefelau datblygu economaidd y gwledydd, sy'n
awgrymu, ar gyfer gwledydd sy'n perfformio’n wael o ran SDG13, bod lefelau uwch o
ddatblygiad economaidd yn gyrru allyriadau nwyon ty gwydr uwch, a llesiant
goddrychol uwch fel ei gilydd. Fodd bynnag, mae presenoldeb gwledydd sy'n
eithriad, sydd & llesiant goddrychol uwch a pherfformiad cymharol gryfach o ran
SDG12 ac SDG13, hefyd yn awgrymu nad yw'r berthynas yn un anochel, a bod
opsiynau polisi ar gael i sicrhau lliniaru newid yn yr hinsawdd hirdymor ar yr un pryd
a sicrhau buddion llesiant yn y tymor byrrach, gan gynnwys ffyniant economaidd.

Fel y mae De Neve a Sachs (2020) yn dadlau, mae'r gydberthynas negyddol rhwng
llesiant goddrychol a chynnydd o ran gweithredu ar newid yn yr hinsawdd yn
adlewyrchu dibyniaeth ein systemau economaidd heddiw ar y defnydd cynyddol o
allyriadau, a chynhyrchu i ddarparu cyflogaeth a chefnogi bywoliaethau. Fodd
bynnag, mae'r ddadl yn cael ei gwneud fwyfwy hefyd dros hyfywedd a rheidrwydd
datblygu economaidd sy'n gydnaws a'r hinsawdd yng nghyd-destun newidiadau
ehangach yn yr economi fyd-eang. O'r safowynt hwn, mae buddsoddiadau mewn
seilwaith a wneir defnydd dwys o danwyddau ffosil hefyd yn ystyried y tymor byr
economaidd yn unig, wrth i fuddsoddiadau seilwaith a oedd gynt yn asedau ddod yn
rhwymedigaethau drud wrth drosglwyddo i economi fyd-eang carbon isel, effeithlon o
ran adnoddau (Zenghelis, 2021).

Yn yr un modd, mae tystiolaeth gynyddol bod buddsoddiadau mewn asedau
cynaliadwy, fel seilwaith ynni glan, eisoes yn dangos enillion economaidd gwell o'u
cymharu a buddsoddiadau tanwydd ffosil, achos sydd wedi'i gryfhau ymhellach gan
gostau gostyngol technolegau allweddol dros y degawd diwethaf ( Stern ac eraill,
2020). Mae tystiolaeth gynyddol gref am fanteision economaidd buddsoddiadau
seilwaith eraill sy'n gydnaws a'r hinsawdd yn cynnwys 6l-osod inswleiddio, seilwaith
teithio llesol, gosod rhwydweithiau band eang, plannu coed, ac adfer gwlyptiroedd
(Stern ac eraill, 2020).

Dehongli'r dystiolaeth am seilwaith a llesiant

Ar gyfer ein hadolygiad cyflym o dystiolaeth, gofynnodd Llywodraeth Cymru i ni
ddefnyddio diffiniad aml-ddimensiwn o lesiant, yn seiliedig ar ddeg amcan llesiant y
Rhaglen Lywodraethu. Roedd natur aml-ddimensiwn y diffiniad hwn yn golygu bod
llawer o wahanol ffynonellau ymchwil yn berthnasol i'r adolygiad, yn aml yn
canolbwyntio ar wahanol fathau o effaith ar lesiant ac yn defnyddio gwahanol fathau
o ddata a methodoleg. Roedd ehangder y llenyddiaeth hon yn golygu ein bod yn
dibynnu'n helaeth ar adolygiadau systematig sydd ar gael, er mwyn deall negeseuon
allweddol o'r llenyddiaeth a hefyd i gael barn am ansawdd y dystiolaeth ar gael.

Yn gyffredinol, mae'r dystiolaeth yn dangos bod seilwaith yn dylanwadu'n sylweddol
ar lesiant hirdymor, gan ryngweithio & nifer o fathau o lesiant mewn sawl ffordd, yn
gadarnhaol ac yn negyddol fel ei gilydd. Am y rhesymau a nodir uchod, rydym yn
argymell ystyried yr adolygiad yn grynodeb o'r dystiolaeth am rai o'r ffyrdd posibl y
mae buddsoddi mewn seilwaith yn dylanwadu ar lesiant hirdymor, yn hytrach na
galluogi cymariaethau manwl rhwng gwahanol fathau o seilwaith, neu gynnig
argymhellion am ba fath o seilwaith y dylid buddsoddi ynddo i gael yr effaith fwyaf.

Mae cytundeb cyffredinol yn y llenyddiaeth bod y berthynas rhwng seilwaith a llesiant
yn benodol iawn i gyd-destun ac yn cael ei lliniaru gan nifer o ffactorau - gan
gynnwys nodweddion lleoliad a phoblogaeth, tueddiadau cyfredol a thueddiadau a
ragwelir yn y galw am wasanaethau seilwaith, a'r cyd-ddibyniaethau cymhleth a
newidiol sy'n bodoli rhwng systemau seilwaith, a rhwng y systemau hyn a'r
amgylchedd naturiol (Agarwala a Msulwa, 2021; Clapham, 2021; UNOPS, 2021,
UNEP, 2021; Schwanen, 2021). Felly, mae penderfyniadau ynghylch pa
fuddsoddiadau mewn seilwaith i'w blaenoriaethu er mwyn hyrwyddo llesiant hirdymor
orau yn dibynnu ar ystod eang o ffactorau y tu hwnt i'r math o seilwaith sy'n cael ei
ystyried, a thu hwnt i'r hyn y mae tystiolaeth yn awgrymu y gallai fod rhai o'r ffyrdd y
mae'r math hwnnw o seilwaith yn rhyngweithio & gwahanol agweddau ar lesiant dros
sawl cenhedlaeth.

Ffordd arall o ddehongli'r adolygiad cyflym yw ystyried ei fod yn nodi rhai mathau o
seilwaith sy'n meddu ar addewid o leihau cyfaddawdau, a chynyddu synergeddau, ar
draws gwahanol agweddau ar lesiant hirdymor. Er bod cyfaddawdau rhwng costau a
buddion ar draws gwahanol agweddau ar lesiant yn nodweddion cyffredin prosiectau
seilwaith, yn enwedig seilwaith ar raddfa fawr (Hall ac eraill, 2017, Zualanga ac eraill,
2021), nododd yr adolygiad nifer fach o fathau o fuddsoddiad mewn seilwaith fel rhai
sy'n dangos cryn addewid i leihau cyfaddawdau, a sicrhau'r manteision mwyaf posibl
ar draws agweddau cymdeithasol, economaidd ac amgylcheddol llesiant (gan
dderbyn bod y graddau y bydd y buddion hyn yn cael eu gwireddu yn dibynnu ar y
ffactorau cyd-destunol a drafodir uchod). Mae’r rhain yn cynnwys:

e atebion ar sail natur, er enghraifft seilwaith amddiffyn rhag llifogydd gwyrddlas
e 0l-osod inswleiddio cartrefi ac adeiladau eraill

¢ seilwaith teithio llesol

e gosod rhwydweithiau band eang

¢ gwelliannau i wasanaethau bysiau

Mewn papur briffio a ysgrifennwyd i lywio'r sylwebaeth hon, mae Zenghelis (2021) yn
nodi bod buddion llesiant i fuddsoddiadau rhanbarthol sy'n denu diwydiannau carbon
isel, effeithlon o ran adnoddau sydd mewn sefyllfa dda i fanteisio ar farchnadoedd
sy'n tyfu yn y dyfodol. Gellir ystyried bod adeiladu rhwydweithiau cyflenwi a
chlystyrau gwybodaeth a chynhyrchu ar gyfer y diwydiannau hyn yn fuddsoddiad
synhwyrol sy'n seiliedig ar gyfleoedd risg, sy'n debygol o gefnogi ffyniant a llesiant yn
y dyfodol, gyda llawer llai o risg hirdymor na dewisiadau eraill sy'n cynnwys ymrwymo
i seilwaith ac ymddygiadau carbon uchel.

Yn ogystal & hyn mae buddsoddiadau mewn seilwaith sy'n debygol o olygu rhywfaint
o gyfaddawdau llesiant tymor byrrach, ond a allai chwarae rhan hanfodol wrth
gyrraedd targedau lliniaru newid yn yr hinsawdd, yn enwedig y gwahanol fathau o
fuddsoddi mewn seilwaith sy'n gysylltiedig & datgarboneiddio trafnidiaeth, ac ynni
systemau. Y broblem y mae hyn yn ei chyflwyno i lunwyr polisiau yw sut i leihau a
lliniaru'r cyfaddawdau hyn i lefelau derbyniol — er enghraifft, yn achos effeithiau ar
degwch, trafodir hyn o ran yr angen i bolisiau i gefnogi trawsnewid cyfiawn gan amlaf
(ar gyfer adolygiad, gweler Wang a Lo, 2021).

Gwneud y mwyaf o botensial seilwaith i hyrwyddo llesiant
hirdymor

Er ei bod yn bosibl dod i gasgliadau o'r dystiolaeth ynghylch pa fathau o fuddsoddi
mewn seilwaith sy'n debygol o gynnig cryn addewid ar gyfer sicrhau'r cyd-fanteision
mwyaf posibl a lleihau cyfaddawdau ar draws llu o0 agweddau ar lesiant, mae

astudiaethau o wneud penderfyniadau ar seilwaith yn rhybuddio na ddylid
mabwysiadu dull ynysig sy'n canolbwyntio penderfyniadau seilwaith ar lefel
prosiectau unigol (Agarwala a Msulwa, 2021), ac yn methu ag ystyried y cyd-
ddibyniaethau rhwng systemau seilwaith (Hall ac eraill, 2017; UNEP, 2021; Kanmouh
ac eraill, 2021). Yn wir, mae astudiaethau'n gyson yn nodi rhai nodweddion penodol
seilwaith a systemau seilwaith y mae angen eu hystyried a mynd i'r afael & nhw, wrth
wneud penderfyniadau seilwaith, er mwyn cyflawni potensial buddsoddiadau
seilwaith i hyrwyddo llesiant hirdymor:

1

Mae penderfyniadau seilwaith yn benodol i gyd-destun. Mae gwneud y
dewisiadau cywir am seilwaith yn dibynnu ar wybodaeth fanwl am y systemau
sydd i'w darparu, yn ogystal &'r cyd-destun y byddant yn gweithredu ynddo. Dylid
mynd i'r afael ag ystyriaethau gofodol a daearyddol sy'n benodol i'r cyd-destun
yn ystod y cam cynllunio, er mwyn harneisio nodweddion, adnoddau ac amodau
lleol, a lleihau effeithiau economaidd-gymdeithasol neu amgylcheddol negyddol
(Agarwala a Msuwla, 2021; Clapham, 2021; Schwanen, 2021; UNOPS, 2021;
UNEP, 2021)

Mae’r modd y caiff seilwaith ei weithredu yn hanfodol i'w effaith ar lesiant.
Mewn llawer o gyd-destunau, ni fydd ymyriad seilwaith unigol yn ddigonol i
gyflawni buddion llesiant, oni bai y caiff ei gyfuno ag ymyriadau polisi eraill a
gwariant (nad yw'n gyfalaf). Er enghraifft, mae tystiolaeth yn awgrymu y daw
buddion economaidd lleol o fuddsoddi mewn seilwaith i'r amlwg yn llawn pan
fydd polisiau cyflenwol a buddsoddiadau mewn cyfalaf dynol yn cyd-fynd & nhw
yn unig (Thacker ac eraill, 2019). Yn yr un modd, mae tystiolaeth ar ymyriadau
mannau gwyrdd yn dangos bod y rhain yn llawer mwy effeithiol wrth ddarparu
buddion llesiant lle caiff newidiadau i'r amgylchedd ffisegol eu cyfuno & mesurau
i godi ymwybyddiaeth y gymuned a hyrwyddo eu defnydd (Hunter ac eraill,
2019). Mae arbenigwyr seilwaith hefyd yn pwysleisio’r pwysigrwydd i'r berthynas
rhwng seilwaith a llesiant o gynnwys pobl a chymunedau mewn penderfyniadau
buddsoddi sy'n effeithio’n uniongyrchol arnynt, gyda phenderfyniadau tryloyw,
cynhwysol a chyfranogol ac ymgynghori & rhanddeiliaid cynhwysol ac ystyrlon ar
lefel leol (Agarwala a Msulwa, 2021; Clapham, 2021; Schwanen, 2021; UNOPS,
2021).

Mae systemau seilwaith yn rhyng-gysylltiedig. Mae llawer o gyd-
ddibyniaethau yn bodoli rhwng gwahanol systemau a sectorau seilwaith, er
enghraifft Ile mae'r galw am un gwasanaeth seilwaith yn cydberthyn yn helaeth
a'r galw am un arall, neu pan fo gan un system seilwaith y potensial i ddefnyddio
cyfran sylweddol o gapasiti un arall. Mae hyn yn amlygu'r angen am ymagwedd
integredig, gyfannol tuag at gynllunio seilwaith a gwneud penderfyniadau, yn
hytrach nag ymagweddau sy'n canolbwyntio ar y broses o wneud

penderfyniadau ar lefel prosiectau unigol, gan fethu ag ystyried synergeddau a
chyd-ddibyniaethau rhwng systemau seilwaith neu eu heffeithiau cronnus ar y
gymdeithas a'r amgylchedd. Ar y llaw arall, mae edrych ar seilwaith fel ‘system
systemau’ yn caniatau cydbwyso cyfaddawdau a synergeddau rhwng gwahanol
brosiectau a sectorau gyda’i gilydd, gan alluogi defnydd mwy effeithlon o
fuddsoddi mewn seilwaith i ddarparu gwasanaethau a hyrwyddo llesiant
hirdymor. Yn ychwanegol, mae methu ag ystyried y rhyngweithio rhwng
gwahanol systemau ar draws y cylch oes yn bygwth hyfywedd hirdymor y
systemau hyn, a gall gael goblygiadau cymdeithasol ac amgylcheddol ehangach
(Hall ac eraill, 2017; UNEP, 2021; Kanmouh ac eraill, 2021; UNOPS, 2021,
Thacker ac eraill, 2019).

4 Mae gan seilwaith ffisegol oes hir. Fel y trafodwyd yn flaenorol, mae
hirhoedledd asedau seilwaith & photensial uchel i gloi effeithiau cadarnhaol a
negyddol i mewn (Thacker ac eraill, 2019) ac i fod yn agored i anrhefn
economaidd (Coyle ac eraill, 2020). Mae oes hir asedau seilwaith hefyd yn
golygu bod yn rhaid i gynllunio seilwaith ymgodymu ag ystod eang o ansicrwydd
yn y dyfodol sy'n gysylltiedig & newidiadau demograffig, economaidd,
amgylcheddol, gwleidyddol a thechnolegol, y mae pob un ohonynt yn debygol o
gael effaith sylweddol ar ofynion ac anghenion systemau seilwaith (Hickford ac
eraill, 2016). Mae hyn yn golygu mai cyfyngedig gallai tystiolaeth am ‘yr hyn sydd
wedi gweithio’ o'r blaen fod mewn cyd-destun lle mae gwasanaethau seilwaith yn
newid mor gyflym yn fyd-eang (Zenghelis, 2021). Ar nodyn mwy ymarferol, gall
technoleg sy'n cynyddu hyblygrwydd asedau seilwaith yn y dyfodol helpu i leihau
risgiau ansicrwydd a chynyddu gwytnwch rhag siociau (UNOPS, 2021). Er
enghraifft, gall cynllunio ar gyfer twf capasiti modiwlaidd ddod o hyd i atebion
sy'n ymaddasu i sefyllfaoedd ansicr yn y dyfodol (Adshead ac eraill, 2019). Y tu
hwnt i hyn, mae angen modelu galw a chapasiti cywir ar gyfer y dyfodol i lywio
cynllunio seilwaith, gyda'r gallu i asesu ystod eang o amodau ac ymyriadau
polisi’r dyfodol (Blainey a Preston, 2019). Dewis arall yw defnyddio asesiadau
seilwaith ailadroddus sy'n cael eu diweddaru a'u llywio mewn amser real gan y
data diweddaraf, gan alluogi'r rhai sy'n gwneud penderfyniadau i gynllunio
ymyriadau seilwaith yn well yng nghyd-destun ansicrwydd (Adshead ac eraill,
2019).

5 Mae adeiladu seilwaith yn ddrud ac yn defnyddio llawer iawn o adnoddau
naturiol. Yn ogystal, mae asedau seilwaith yn cyfrannu at fathau eraill o lygredd
aer, daear a dwr yn ystod adeiladu, gweithredu a datgomisiynu ac maent yn
gyfrifol am lawer iawn o wastraff solet. O'r safowynt hwn, mae lleihau effeithiau
negyddol hirdymor systemau seilwaith yn golygu ceisio, yn y lle cyntaf, lleihau
faint o seilwaith newydd sy'n cael ei adeiladu. Gellir cyflawni hyn drwy
ddefnyddio dulliau integredig sy'n seiliedig ar anghenion gwasanaethau, wedi'u

llywio gan ddata a modelu manwl! a chywir am alw a chapasiti. Dylai cynllunwyr
flaenoriaethu opsiynau i leihau'r galw lle bo hynny'n bosibl, buddsoddi mewn
atebion ar sail natur, ac uwchraddio neu ailbwrpasu seilwaith presennol cyn
ystyried adeiladu asedau seilwaith newydd (UNOPS, 2021).

Er mwyn manteisio i'r eithaf ar botensial buddsoddiadau mewn seilwaith i hyrwyddo
llesiant hirdymor, mae angen cael amrywiaeth eang o wahanol ffynonellau o
arbenigedd a'u hymgorffori mewn cynllunio seilwaith a gwneud penderfyniadau. Mae
cytundeb cyffredinol na ddylid gwneud penderfyniadau ar wahan am fuddsoddi mewn
seilwaith ar lefel prosiectau unigol. Yn lle hynny, dylai penderfyniadau seilwaith
adlewyrchu canlyniad strategaeth integredig, gyfannol a thymor hir ar gyfer darparu
gwasanaethau seilwaith yn gynaliadwy, yn seiliedig ar ddata cynhwysfawr a
rhagolygon am alw a chapasiti, gan gynnwys dadansoddi cyd-ddibyniaethau
systemau seilwaith, a monitro perfformiad ac effeithiau systemau yn rheolaidd,
ynghyd & gwybodaeth fanwl am y cyd-destunau y bydd seilwaith yn gweithredu
ynddynt, ac ystyried amodau daearyddol, gofodol ac economaidd-gymdeithasol lleol.

Er bod y dasg yn un cymhleth, mae ystod o offer, strategaethau a chanllawiau ar
gael i'r rhai sy'n gwneud penderfyniadau - gan gynnwys rhagweld strategol,
dadansoddi senario a modelu cyfrifiadurol (Thacker ac eraill, 2019; UNOPS, 2021).
Yng nghyd-destun polisi Cymru, mae angen cyfuno dulliau o'r fath & phroses ar gyfer
deall effeithiau ymyriadau seilwaith ar lu o lefelau llesiant, ar draws ystod o raddfeydd
gofodol ac amserlen dros sawl cenhedlaeth (i weld un dull o ystyried sawl math o
effaith llesiant wrth flaenoriaethu polisi, gweler Trysorlys EM, Llywodraeth y DU,
2021). Perthnasedd y dystiolaeth a gynhwysir yn ein hadolygiad cyflym yw ei fod yn
nodi rhai ffyrdd posibl y gallai gwahanol fathau o fuddsoddi mewn seilwaith
ddylanwadu ar y gwahanol agweddau ar lesiant sydd o ddiddordeb i lunwyr polisiau
yng Nghymru. O ystyried rél ddiffiniol seilwaith mewn llesiant cymdeithasol,
economaidd ac amgylcheddol hirdymor, mae deall rhyngweithiadau cyffredinol a lleol
rhwng seilwaith ffisegol a llesiant yn bwysig iawn i'r rhai sy'n gwneud penderfyniadau.

